
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৮৪
সেক্সপিয়র।



স্নুষাকে যে রূপে গ্রহণ করিতে হয় তদ্রূপ সমাদর পুরঃসর হেলেনার অভ্যর্থনা করিলেন এবং রাজকুমার পরিণয়ের দুই দিবস পরে অসৌজন্য প্রকাশ পূর্ব্বক যুবতীকে বাটী প্রেরণ করাতে তাঁহার যে মনঃ ক্ষোভ হয় নানা প্রকার প্রবোধ বচনে শান্ত্বনা করিতে লাগিলেন। কিন্তু রাণীর এবম্প্রকার সদয় ব্যবহারেও বধূর বিক্ষিপ্ত চিত্তে স্থৈর্য্য হইল না। কামিনী শোকাবেগে বিবশী হইয়া শ্বশ্রূকে নিবেদন করিলেন ঠাকুরাণি আমার হৃদয়েশ চিরকালের নিমিত্ত পরিত্যাগ করিয়াছেন যুবরাজের প্রেরিত পত্রী বাচন করিয়া দেখুন। পরে অধীরতা প্রযুক্ত স্বয়ং সেই লিপি গ্রহণ পূর্ব্বক পাঠ করিলেন যথা—হেলেনা যখন তুমি আমার অঙ্গুলিভূষণ প্রাপ্ত হইবে তখন আমাকে স্বামি বলিয়া সম্বোধন করিও। কিন্তু আমি অঙ্গুরী প্রদান করিব না ও ঐ তখন কখনই হইবেক না। পত্রী পাঠ করিয়া যুবতী মোহবশতঃ সংজ্ঞা শূন্য হইলে বৃদ্ধা রাণী শান্ত্বনা করিয়া বলিলেন বৎসে ধৈর্য্যাবলম্বন কর বর্ত্রাম এক্ষণে স্থানান্তরে আছেন তুমি আমার নিকট যে ভাবে ছিলে সেই ভাবে কন্যার ন্যায় অবস্থিতি কর। তোমার যে সমস্ত অনুপম গুণের নিদর্শন প্রাপ্ত হইয়াছি তাহাতে মূঢ় বর্ত্রাম কি, তদপেক্ষা বিংশতি গুণ গুণান্বিত স্বামী তোমাকে লাভ করিয়া চরিতার্থতা স্বীকার পূর্ব্বক অনুক্ষণ ভার্য্যা বলিয়া সম্বোধন করিতে বাসনা করিবে। কিন্তু দয়াশীলা শ্বশ্রূ স্নুষার শান্ত্বনা নিমিত্ত বৃথা চেষ্টা পাইলেন যুবতী অনিমিষ নয়নে স্বামির পত্রী নিরীক্ষণ করাতে পুনর্বার শোকে ব্যাকুলা হইলেন এবং তদবস্থায় উচ্চ স্বরে পাণিগ্রাহির সেই লিপির এক প্রান্তস্থ এই লিখন পাঠ করিলেন যথা যখন আমার কলত্র নাই তখন ফ্রান্সদেশ মধ্যে আমার কিছুই নাই। বর্ষীয়সী মহিষী বধূর প্রমুখাৎ ঐ কএকটী শব্দ শুনিয়া জিজ্ঞাসিলেন বৎসে এ সকল কথা কি বর্ত্রামের লিপিমধ্যে লিখিত আছে? শোক

		 এই পাতা শেষ সম্পাদিত হয়েছে ০৫:৫৫টার সময়, ৬ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

